
Efni: Tillaga til þingsályktunar um áætlun um vernd og orkunýtingu landsvæða 
(rammaáætlun)

Vísað er til erindis umhverfis- og samgöngunefndar Alþingis, dags. 15. mars 2017, þar sem Skipulagsstofnun 
er send til umsagnar tillaga til þingsályktunar um áætlun um vernd og orkunýtingu landsvæða, 207. mál 
(rammaáætlun).

Við yfirferð Skipulagsstofnunar hefur auk framangreindrar þingsályktunartillögu verið tekið mið af 
lokaskýrslu verkefnisstjórnar 3. áfanga verndar- og orkunýtingaráætlunar 2013-2017 (ágúst 2016).

Skipulagsstofnun fer með eftirlit með framkvæmd laga um umhverfismat áætlana, en rammaáætlun fellur 
undir ákvæði þeirra laga. Stofnunin hefur á fyrri stigum vinnu við rammaáætlun gefið umsögn um tillögu 
verkefnisstjórnar, sjá hjálagða umsögn dags. 5. ágúst 2016. Þá fer stofnunin með eftirlit með framfylgd 
landsskipulagsstefnu sem samþykkt var á Alþingi í mars 2016. Með hliðsjón af þessu vill stofnunin koma 
eftirfarandi á framfæri varðandi tillöguna:

Verndun víðerna og áhrif virkjunarkosta á víðerni

í náttúruverndarlögum eru sett verndarmarkmið um víðerni þar sem stefnt skal að því að standa vörð um 
óbyggð víðerni landsins. Sambærileg áhersla á verndun víðerna, sérstaklega á miðhálendinu, er sett fram í 
Landsskipulagsstefnu 2015-2026. Þannig segir í landsskipulagsstefnu að beina skuli meiri háttar 
mannvirkjagerð að stöðum sem rýra ekki víðerni eða landslagsheildir miðhálendisins. Þá er sérstaklega talað 
um að við vinnslu rammaáætlunar verði metin samlegðaráhrif virkjunarkosta á víðerni og náttúru hálendisins 
þannig að lagt verði mat á áhrif orkuflutningsmannvirkja og samlegðaráhrif nýrra virkjunarkosta og annarra 
mannvirkja sem fyrir eru eða þegar ákveðin. __.. -— "

Fram til þessa hafa legið fyrir ófullkomnar upplýsingar um afmörkun og stærð víðerna. Af þeim sökum er 
skilgreint verkefni í landsskipulagsstefnu þar sem Skipulagsstofnun og Umhverfisstofnun er falið að 
kortleggja víðerni á miðhálendinu og skilgreina viðmið fyrir mat á umfangi víðerna út frá 
skipulagssjónarmiðum. Unnið er að þessu verkefni, en þeirri vinnu er ékki lokið.

Skrokkölduvirkjun \ \

í kafla 8.4.2 í lokaskýrslu verkefnisstjórnar 3. áfanga rammaáætlunar kemur fram í töflu 29 á bls. 159 að 
tillagan taki mið af markmiðum landsskipulagsstefnu um verndun víðerna. Þetta má meðal annars sjá í 
rökstuðningi fyrir flokkun tiltekinna virkjunarkosta í verndarflokk eða biðflokk vegna sjónarmiða um vernd 
víðerna.

í þingsályktunartiííögunni er gert ráð fyrir Skrokkölduvirkjun á sunnanverðu miðhálendinu í 
orkunýtingarflokki. Virkjunarkosturinn er í útjaðri jaðarsvæðis Vatnajökulsþjóðgarðs. í rökstuðningi með 
röðun virkjunarinnar í orkunýtingarflokk segir:

Virkjunin er á miðhátendinu en þar sem nú þegar er búið að gera miðiunarión (Hágöngulón), stíflur og 
tilraunaborholur er ekki iengur um óraskað svæði að ræða. Mannvirki virkjunarinnar verða að mestu neðanjarðar og 
því líttsýnileg, aðfrátöldu hlaðhúsi, spenni og 1 km löngum skurði vestan við núverandi Sprengisandsleið. Ekki ergert 
ráð fyrir umfangsmikilii vegagerð vegna framkvæmdarínnar og auðveit ætti að vera að afmá að mestu sýnilegt rask 
að framkvæmd lokinni. f greinargerð virkjunaraðila kemurfram að raforka verði flutt með jarðstreng og því ætti þar 
ekki að vera um að ræða sýnileg áhrífvegna raforkuflutnings.

'\ Ijósi framangreindra ákvæða náttúruverndarlaga og landsskipulagsstefnu um verndun víðerna teiur 
Skipulagsstofnun æskilegt að skýrar liggi fyrir hver skerðingaráhrif Skrokkölduvirkjunar á víðerni verða, áður 
en tekin er ákvörðun um röðun hennar í orkunýtingarflokk. Að öðrum kosti verði því sérstaklega beint til 
frekari skipulagsvinnu og umhverfismats vegna virkjunarinnar.

Þá telur stofnunin ástæðu til að í skilgreiningu virkjunarkostsins í rammaáætiun sé jarðstrengur settur að 
skiiyrði, til að draga úr neikvæðum umhverfisáhrifum virkjunarinnar. Eins og það er sett fram í lýsingu 
virkjunarkostsins í tiilögunni virðist val um jarðstreng eða loftlínu liggja hjá framkvæmdaraðila.

Austurgilsvirkjun og Hvalárvirkjun

í þingsályktunartillögunni er gert ráð fyrir Austurgilsvirkjun á Vestfjörðum í orkunýtingarflokki. í rökstuðningi 
fyrir flokkun virkjunarinnar segir:

Virkjunarkosturinn er inni á svæði sem er óbyggt víðerni samkvæmt lagalegri skilgreiningu, en samkvæmt 
niðurstöðum faghóps 2 hefði virkjun á svæðinu lítii áhrif á ferðamennsku, beit og veiði. f ijósi framkominna gagna um 
gróðurfar, jarðfræði, fuglalíf, vatnalíf og menningarmlnjar á svæðinu er iagt tii að virkjunarkosturinn verði í 
orkunýtingarflokki.

Austurgilsvirkjun voru ekki gefnar áhrifaeinkunnir í faghópi I sbr. töfiu á bls. 157 í lokaskýrslu 
verkefnisstjórnar. Á mynd 1 á bls. 35 í lokaskýrslunni er yfirlitsmynd sem sýnir áhrifasvæði einstakra 
virkjunarkosta. Á myndinni eru ekki sýnd áhrifasvæði núverandi virkjana, virkjana sem voru settar í 
orkunýtingarflokk í 2. áfanga rammaáætlunar eða samlegð með flutningslínum raforku. Á myndinni má sjá 
áhrifasvæði Austurgilsvirkjunar sem fellur innan svæðis sem hefur hátt virði samkvæmt virðismati víðerna á 
mynd 21 í lokaskýrslunni.

í 2. áfanga rammaáætlunar var virkjun Hvalár í Ófeigsfirði sett í orkunýtingarflokk en áhrifasvæði 
virkjunarkostsins nær að áhrifasvæði Austurgilsvirkjunar. Við mat á áhrifum Austurgilsvirkjunar í tillögunni 
virðist ekki vera tekið tilliti til samlegðaráhrifa Austurgilsvirkjunar og Hvalárvirkjunar á víðerni (sjá til dæmis 
töflu 28 á bls. 158 í lokaskýrslu verkefnisstjórnar). í Landsskipulagsstefnu 2015-2026 er sett fram markmið 
1.4 um að við umhverfismat rammaáætlunar verði metin samlegðaráhrif virkjunarkosta á víðerni og náttúru 
hálendisins og áhrif orkuflutningsmannvirkja og samlegðaráhrif nýrra virkjunarkosta og annarra mannvirkja 
sem fyrir eru eða eru ákveðin. Þótt þetta ákvæði landsskipulagsstefnu eigi við mannvirkjagerð á 
miðhálendinu teíur Skipulagsstofnun að sambærileg sjónarmið eigi við um áhrifasvæði Austurgilsvirkjunar, 
Hvalárvirkjunar og raflína frá þeim.

Mati á umhverfisáhrifum Hvalárvirkjunar samkvæmt lögum um mat á umhverfisáhrifum er nýlokið og er það 
meðal annars niðurstaða álits Skipuíagsstofnunar að helstu umhverfisáhrif Hvalárvirkjunar felist í 
umfangsmikilli skerðingu óbyggðs víðernis og breyttri ásýnd fyrirhugaðs framkvæmdasvæðis og landslagi 
þess, þar sem náttúrulegt umhverfí verður manngert á stóru svæði. Fyrirhugaðar framkvæmdir við 
Hvalárvirkjun munu skerða víðáttumesta, samfelida óbyggða víðerni á Vestfjörðum. Ef af hugmyndum um 
Austurgilsvirkjun verður, skerðist víðernið enn frekar. Þegar horft er til samlegðaráhrifa ofangreindra 
framkvæmda á víðerni er um að ræða veruíega skerðingu á víðernum.

Skipulagsstofnun benti á þörf fyrir að meta samlegðaráhrif virkjunarkosta í umsögn um tillögu 
verkefnisstjórnar dags. 5. ágúst 2016. í þeirri umsögn benti stofnunin m.a. á að tilefni hefði verið til að gera 
ítarlegri grein fyrir samlegðaráhrifum þeirra virkjunarkosta/landsvæða sem fjailað er um í tillögunni, bæði

hverjum með öðrum, sem og með núverandi virkjunum og virkjunarkostum í gildandi rammaáætlun og sýna 
með kortlagningu samlegðaráhrif á lykilumhverfisþættk svo sem gagnvart afmörkun miðhálendis, 
mikilvægum landslagsgerðum, til dæmis jarðhitasvæðum og víðernum, og ferðamannasvæðum. Síðan sagði: 
„Eins og tillagan er nú sett fram er erfitt fyrir lesandann að átta sig á landfræðilegri dreifingu 
virkjunarkosta/landsvæða og hver áhrif þeirra til samans eru til dæmis á miðhálendið, víðerni og 
jarðhitasvæði." í lokaskýrslu verkefnisstjórnar hefur ekki nema að takmörkuðu leyti verið bætt úr þessu og 
fjallað um samlegð virkjunarkosta með þeim virkjunum sem fyrir eru og þeim virkjanakostum sem þegar eru í 
orkunýtingarflokki samkvæmt gildandi rammaáætlun. Skipulagsstofnun telur afar mikilvægt að við 
áframhaldandi vinnu að rammaáætlun verði bætt úr þessum annmarka á vinnslu áætlunarinnar, enda afar 
mikilvægt að rammaáætlun nýtist sem vettvangur til að bregða Ijósi á samlegðaráhrif virkjunarkosta. Hafa 
verður í huga að síðar í undirbúningsferli virkjana gefst ekki sambærilegur vettvangur til slíks áhrifamats. 
Þannig eru til dæmis Austurgilsvirkjun og Hvalárvirkjun áformaðar í sitt hvoru sveitarfélaginu og því gefst ekki 
kostur á fullnægjandi mati á samlegðaráhrifum við umhverfismat aðalskipulags.

Skipulagsstofnun minnir í þessu sambandi á að samkvæmt lögum nr. 48/2011 ber sveitarfélögum að gera ráð 
fyrir þeim virkjunum í aðalskipulagi sem eru í orkunýtingarflokki rammaáætlunar. Það er því komin til 
bindandi forsenda um viðkomandi virkjunarkost, þegar tekin hefur verið ákvörðun um að flokka virkjunarkost 
í orkunýtingarflokk í rammaáætlun. Sveitarfélög hafa þó heimild samkvæmt lögum nr. 48/2011 til að fresta 
ákvörðun um virkjun í aðalskipulagi og ef mat á umhverfisáhrifum virkjunar leiðir í Ijós veruleg umhverfisáhrif 
getur það gefið tilefni til að virkjunarkosturinn sé tekinn fyrir að nýju í rammaáætlun.

Upplýsingar um nýtingarleyfi til Gráuhnúka og Hverahlíðar

í kafla 3.1 á bls. 31 í lokaskýrslu verkefnisstjórnar kemur eftirfarandi fram: „Hinn 2. október 2016 gaf 
Orkustofnun út nýtingarleyfi fyrir virkjunarkostina Gráuhnúka og Hverahlíð, sem flokkaðir voru í 
orkunýtingarflokk í  2. áfanga rammaáætlunar. Þar með féllu þessir virkjunarkostir af verkefnalista 
verkefnisstjórnar."

Skipulagsstofnun vill af þessu tilefni benda á nýtingarleyfi á jarðhita á Hellisheiði sem Orkustofnun gaf út 
þann 2. nóvember 2015 [sem er væntanlega leyfið sem vísað er til að ofan þótt dagsetningin sé önnur]. 
Afmörkun leyfisins tekur til m.a. svæðisins sem virkjunarkosturinn Gráuhnúkar er fyrirhugaður á, sem og 
til svæðis virkjanakostanna Hverahlíðar og Hverahlíðar II. Það er engu að síður vísað skýrt í leyfinu til 
mats á umhverfisáhrifum Hellisheiðarvirkjunar og Hverahlíðarvirkjunar hinnar fyrri, sem og áforma um 
tengingu Hverahlíðarsvæðisins við Hellisheiðarvirkjun. Skipulagsstofnun telur óyggjandi að leyfið getur 
ekki talist taka til virkjunarkostannna Gráuhnúka og Hverahlíðar II. Stofnunin bendir í því sambandi á að 
mati á umhverfisáhrifum þessara tveggja síðastnefndu virkjunarkosta er ekki lokið og að óheimilt er að 
veita leyfi til framkvæmda sem eru háðar mati á umhverfisáhrifum fyrr en umhverfismati 
framkvæmdarinnar er lokið. Af þessum sökum ættu Gráuhnúkar ekki að hafa verið undanskildir í vinnu 
að rammaáætlun að þessu sinni, heldur að vera teknir fyrir með sama hætti og virkjunarkosturinn 
Hverahlíð II.

Fylgiskjal: Umsögn Skipulagsstofnunar til verkefnisstjórnar um tillögu að verndar- og orkunýtingaráætlun dags. 5. ágúst 2016.

